
MINIMOM $15 AK KONJE FANMI PEYE, NY AP RETOUNEN AK JISTIK EKONOMIK 
EPI TRASE EGZANP POU NASYON AN 

 
 
Maten an, New York Daily News te pibliye yon editoryal Gouvènè Andrew M. Cuomo 
ekri kote li detaye kijan salè minimòm $15 ak plan konje fanmi peye 12 semèn ki vote a 
ap repote jistik ak opòtinite pou fanmi kap travay, epi trase egzanp pou lòt eta ak 
nasyon an swiv pou reyalize jistis ekonomik.  
 
Ou ka wè editoryal la sou entènèt la a, epi w ap jwenn tèks konplè a annapre a: 
 
Nan tout peyi nou an jounen jodi a, moun yo fache. Yo fache paske klas mwayèn ak 
fanmi klas travayè yo ap fè bak. Gouvènman nasyonal nou an pa reyisi regle fristrasyon 
sa yo, sa ki fè yo vin pi mal. Blokaj nasyonal vini ak retorik patizan men wotè, sa ki plis 
divize moun. 
 
Nan sezon eleksyon sa, plis politisyen ap chèche kapitalize sou piblik sa ki pa kontan. 
Bagay entelijan ak responsab ki pou fèt se rezoud pwoblèm fondamantal yo - ki lejitim - 
epi montre popilasyon peyi sa wout pou yo vanse. 
 
Pwomès peyi nou an se pa t janm tout moun ka vin rich - men li te garanti tout moun tap 
gen yon vre chans pou yon avni meyè, pase yo te kwè nan travay di. Sa nou wè ak 
ekolaj kap monte, lavi chè ki dechennen ansanm ak yon mank mouvman pou monte fè 
tou sa vin sanble yon lejann. 
 
Salè Minimòm lan se pi bon egzanp enjistis sa. Franklin Delano Roosevelt te di salè 
minimòm lan te sipoze garanti yon vi desan, poutan vre posiblite pou yo touche salè 
minimòm lan diminye depi lane 1970 yo. 
 
Olye nou plenyen sou reyalite deranjan sa, olye nou chèche souf doulè, nou nan New 
York te deside aji ak kouraj pou dechouke tandans striktirèl yo. Bidjè eta ane sa gen 
ladan plis pase $1 milya pou fè kolèj vin pi abòdab epi ankouraje meyè elèv ak sa ki pi 
entelijan yo pou yo bati avni yo nan Eta New York. Nou plafonnen taks sou pwopriyete 
epi vote yon bès nan taks sou revni ki pral bese taks klas mwayèn yo nan nivo ki pi ba 
yo depi 70 lane. 
 
Petèt sak pi enpòtan se de avanse ki pral fokis dyalòg nasyonal la epi montre lòt eta 

kijan pou yo vreman adrese fristrasyon ekonomik elektè yo - yon salè minimòm $15, ak 
konje fanmi peye 12 semèn. 
 
Nou gen yon deba nou dwe fè depi lontan nan peyi sa sou inegalite salè ak kijan nou ka 
diminye diferans ant rich ak pòv. De strateji sa yo, nan yon mannyè enpòtan, ede 
diminye fose ki genyen kounye a ant salè ak opòtinite. 
 
Men yo fè plis pase sa. Ogmantasyon salè minimòm lan ede nan anpeche kreyasyon 
yon klas majinal pèmanan - yon ekonomi ak mouvman pou monte ki difisil kote 
jenerasyon apre jenerasyon, yon fanmi se swa moun kap sèvi a oswa y ap sèvi. Li jis 
enposib pou viv ak salè minimòm jounen jodi a. Li kondane moun pou yo viv nan 
povrete. 
 
Konje fanmi peye ede fanmi ki gen ti salè kenbe yon stabilite nan finans yo, sa kap ede 
evite yon sitiyasyon kote sèl chwa ki genyen se ant pèdi yon travay oswa pa asiste yon 
timoun kap fèt oswa yon moun pa w kap mouri. 
 
Pa ka gen manti nan sa: Strateji sa yo pa sèlman monte jenerasyon travayè ti salè yo 
ak fanmi yo, men pèmèt jenerasyon kap vini yo monte lechèl opòtinite ekonomik la. 
 
Lotre jou mwen te mande yon travayè salè minimòm nan New York City konbyen kòb li t 
ap fè. Li te reponn li t ap touche yon tikras plis pase $9 lè. Li te yon imigran Amerik 
Santral ki te vini nan Bronx gen 10 lane pase. Mwen te mande l kisa li ta va fè ak kèk 
santèn, si se pa milye, dola anplis sa l ap touche a si salè l te ogmante nan $15 lè. 
 
Li te reponn lajan anplis la pa tap pou li men pou de pitit tifi li yo. Li tap achte rad nèf 
pou yo mete pou ale lekòl, kado pou fèt yo - epi ak anpil espwa reyisi ekonomize kèk 
dola pou ede voye yo nan kolèj. 
 
Malgre goumen toulejou yo ak difikilte laja lavi a, li fokis sou lavni. Se sou sa 
gouvènman sipoze fokis tou. 
 
Sa pa yon nouvo pwoblèm. Lespwa pou lavni ap defini Empire State la depi premye 
wòch yo te poze epi, apre sa, lè pout asye te monte. New York louvri bra li pou plizyè 
jenerasyon imigran ki te vini isit paske yo te kwè sistèm nou an tap travay pou yo. 
 
Se kote yon mesye ak madanm italyen pòv ki pa te konn pale angle men ki te travay sèt 
jou sou sèt nan ti episri yo nan Queens te reyisi gen pitit gason yo vin gouvènè,epi apre, 
yon lòt jou, pitit pitit gason yo. 
 
Anpil moun pèdi lafwa nan sistèm nou an. Nou konprann sa. Pou lespwa tounen, gade 
sa New York reyalize pou jenn fanm sa ak fanmi l. Reflechi sou konbyen fanmi kap 
goumen pou viv, men kantite a ap ogmante jounen jodi a - oswa konbyen timoun ki te 
fèt nan bafon an ki pral kounye a gen yon vre chans pou rive nan mitan ak menm nan 
nivo pi wo a. 

Li lè pou nou mete sou kote blokaj Washington ak politik laperèz, divizyon ak ekstremis 
yo. Li lè pou nou tounen ap reklame prensip fondamantal yo, ak pwomès chans 
ameriken an. New York trase wout la, ak vre aksyon pwogresis ki elimine laperèz kay 
moun epi rebay lespwa pou lavni. Li lè pou rès peyi a swiv. 

